
   No           							         ____   ___________ 2019 թ.
          
  ՍԱՆԿՏ ՊԵՏԵՐԲՈՒՐԳՈՒՄ ԿԱՅԱՆԱԼԻՔ 19-ՐԴ «ԿՈՆՍԵՐՎԱՏՈՐԻԱՆԵՐԻ ՄԻՋԱԶԳԱՅԻՆ ՇԱԲԱԹ» ՓԱՌԱՏՈՆԻՆ «ՇՈՂԱԿՆ» ԱՆՍԱՄԲԼԻ ՄԱՍՆԱԿՑՈՒԹՅԱՆ ԾՐԱԳԻՐԸ ՀԱՍՏԱՏԵԼՈՒ ԵՎ ԳՈՒՄԱՐ ՀԱՏԿԱՑՆԵԼՈՒ  ՄԱՍԻՆ

      Ղեկավարվելով «Հայաստանի Հանրապետության 2019 թվականի պետական բյուջեի մասին» Հայաստանի Հանրապետության օրենքով և Հայաստանի Հանրապետության վարչապետի 2019 թվականի հունիսի 1-ի N 661-L որոշմամբ հաստատված Հայաստանի Հանրապետության կրթության, գիտության, մշակույթի և սպորտի նախարարության կանոնադրության 19-րդ կետի 20-րդ ենթակետով`  Սանկտ Պետերբուրգում կայանալիք  19-րդ «Կոնսերվատորիաների միջազգային շաբաթ» փառատոնին «Շողակն» անսամբլի մասնակցությունն ապահովելու համար

Հ Ր Ա Մ Ա Յ ՈՒ Մ   Ե Մ




      1. Հաստատել Սանկտ Պետերբուրգում կայանալիք 19-րդ «Կոնսերվատորիաների միջազգային շաբաթ» փառատոնին «Շողակն» անսամբլի մասնակցության ծրագիրը` համաձայն հավելվածի:  
      2. «Հայաստանի Հանրապետության 2019 թվականի պետական բյուջեի մասին»  Հայաստանի Հանրապետության օրենքի N 1 հավելվածի N 2 աղյուսակի «1168 Արվեստների ծրագիր» «11005. Մշակութային միջոցառումների իրականացում» միջոցառման համար (տող՝ «Միջազգային երաժշտական նախագծերին անհատ կատարողների և կոլեկտիվների մասնակցություն») Հայաստանի Հանրապետության կրթության, գիտության, մշակույթի և սպորտի նախարարությանը նախատեսված գումարներից հատկացնել 1499.6 հազար (մեկ միլիոն չորս հարյուր իննսունինը հազար վեց հարյուր) դրամ`  2019 թվականի հոկտեմբերին 30-ից մինչև նոյեմբերի 2-ը Սանկտ Պետերբուրգում կայանալիք 19-րդ «Կոնսերվատորիաների միջազգային շաբաթ» փառատոնին «Շողակն» անսամբլի  մասնակցության ճանապարհածախսին:
     3. Հայաստանի Հանրապետության կրթության, գիտության, մշակույթի և սպորտի նախարարության գլխավոր քարտուղարին` սույն հրամանի 2-րդ կետում նշված գումարը հատկացնելու համար, հրամանի ուժի մեջ մտնելու պահից 15-օրյա ժամկետում կնքել պայմանագիր (այսուհետ` պայմանագիր) «Հայաստանի պետական ֆիլհարմոնիա» պետական ոչ առևտրային կազմակերպության հետ:
      4. Նախարարության արտաքին կապերի և սփյուռքի վարչության պետ՝
       ա. հսկողություն իրականացնել պայմանագրի, պայմանագրով սահմանված աշխատանքների կատարման և բովանդակային հաշվետվության ներկայացման ժամկետի կատարման նկատմամբ.
        բ. պայմանագրով նախատեսված բովանդակային հաշվետվությունն ստանալուց հետո` տասն աշխատանքային օրվա ընթացքում, դրա վերաբերյալ եզրակացությունը տրամադրել ֆինանսաբյուջետային վարչությանը.
    գ. մինչև պայմանագրի գործողության ժամկետի ավարտը նախարարության գլխավոր քարտուղարի հաստատմանը ներկայացնել պայմանագրով նախատեսված աշխատանքների կատարման վերաբերյալ հանձնման-ընդունման արձանագրության նախագիծը և բովանդակային հաշվետվությունը.
        5. Սույն հրամանի կատարման հսկողությունը վերապահել Հայաստանի Հանրապետության կրթության, գիտության, մշակույթի և սպորտի նախարարի տեղակալ Ա. Խզմալյանին:         

    ՆԱԽԱՐԱՐ 					Ա. ՀԱՐՈՒԹՅՈՒՆՅԱՆ
[bookmark: _GoBack]                      




ՀԱՎԵԼՎԱԾ
ՀՀ կրթության, գիտության, մշակույթի և սպորտի նախարարի
                                                         «        »    «         »   2019թ.
                                                                                                       N     հրամանի

Ծ Ր Ա Գ Ի Ր
Սանկտ Պետերբուրգում կայանալիք 19-րդ «Կոնսերվատորիաների միջազգային շաբաթ» փառատոնին «Շողակն» անսամբլի մասնակցության 

	1
	Կազմակերպության անվանումը
	«Հայաստանի պետական ֆիլհարմոնիա ՊՈԱԿ

	2
	Կազմակերպության գտնվելու վայրը
	0010, Երևան Աբովյան փող., 2 շենք

	3
	Ծրագրի անվանումը
	«Շողակն» անսամբլի Սանկտ Պետերբուրգում կայանալիք XIX «Կոնսերվատորիաների միջազգային շաբաթ» փառատոնին մասնակցության 

	3.1
	Բովանդակությունը 
	«Շողակն» անսամբլը հրավեր է ստացել Սանկտ Պետերբուրգի Ռիմսկի-Կորսակովայի անվան պետական կոնսերվատորիայից մասնակցելու Սանկտ Պետերբուրգում կայանալիք XIX «Կոնսերվատորիաների միջազգային շաբաթ» փառատոնին, որի շրջանակներում հոկտեմբերի 31-ին կայանալու է ստեղծագործական հանդիպում կոնսերվատորիայի դասախոսների և ուսանողների հետ, իսկ նոյեմբորի 1-ին հանդես է գալու մենահամերգով, նվիրված  Կոմիտասի 150-ամյակին:

	3.2
	Նպատակը 
	հայ ավանդական երաժշտության և ժողովրդական երգի և նվագարանների ներկայացումը միջազգային հեղինակավոր  փառատոնի շրջանակներում

	3.3
	Անցկացման ժամկետը
	2019 թ. հոկտեմբերի 30-ից մինչև նոյեմբերի 2-ը

	3.4
	Անցկացման վայրը
	Սանկտ Պետերբուրգ, ՌԴ

	3.5
	Ակնկալվող արդյունքները
	հայ արվեստի հանրահռչակում

